
АГРОПРОЦЕССИНГ РИВОЖЛАНИШ ЙЎНАЛИШЛАРИ

ТАКРОРИЙ ЭКИН СИФАТИДА СОЯ НАВЛАРИНИНГ  БУГУНГИ КУНДАГИ 
АҲАМИЯТИ.

Болтаев Миржалол Аллаярович
стажёр  ўқитувчи

Кахрамон Каримбаевич Уразметов
Тошкент давлат аграр университети доценти.

Аннатоция: Ушбу мақолада соя ўсимлигининг ва такрорий экин сифатида экилган соя 
навларининг аҳамияти ўрганилган.

Калит сўзлар: Соя, дуккак, экологик, оқсил, мой, витамин, уруғ.

Соя дуккакдошлар (Ғавасеае) оиласининг Glycena hispiga турига мансуб бўлиб, бир 
йиллик ўтсимон ўсимлик. Поясини тик ўсувчан, бақувват ва сершох, поясининг узунлиги 
80-150 см гача, хашаки навлариники 2 метргача етади. 

Президентимиз Ш.Мирзиёев Республикани иқтисодий жиҳатдан кўтариш учун биргина 
соя ўсимлигини етиштириш бўйича 2017 йил 24 июлдаги ПҚ-3144-сонли Ўзбекистон 
Республикаси Президентининг 2017 йил 14 мартдаги ПҚ-2832-сонли “2017-2021 йилларда 
Республикада соя экишни кўпайтириш ва соя, дукакли экинларни ўстиришни ташкил этиш 
чора тадбирлари тўғрисида”ги қарорига ўзгартириш ва қўшимчалар киритиш тўғрисидаги 
қарорларини қабул қилдилар. 

Президентимиз экологик ҳолатни яхшилаш, ер, сув ресурсларидан оқилона 
фойдаланиш, тупроқ унумдорлигини ошириш, шароитга мос қишлоқ хўжалиги экинларини 
иқлимлаштириш ва соячиликни ривожлантириш катта иқтисодий самара беришини ва 
фермерлар бугунги замон талабидан келиб чиқиб иш юритишлари лозимлигини алоҳида 
таъкидладилар. 

Соя турли мақсадларда ишлатиладиган ўсимлик. Уруғи таркибида 36-48% тўлиқ қийматли 
оқсил бор. 20-26% ёғ ва 20% дан ортиқроқ углеводлар бор.

Бизда экилаётган экинлар ичида оқсил миқдори бўйича соя биринчи ўринда, мой миқдори 
бўйича иккинчи ўринда, ер ёнғоқдан кейин туради. Соя эккан хўжаликлар тенг қийматдаги 
икки хил маҳсулот оладилар: ёғ ва оқсил соя кули таркибида калций, фосфор ва калий кўп 
бўлади. Таркибида ёғд эрийдиган С1, В ва Е витаминлари бор. Уруғ таркибига фитин ва 
сапонин киради.

Соя қанд касали билан касалланган беморлар учун диетик озуқадир. Соя уруғи 
таркибидаги асосий оқсил - глицерин бўлиб, у парчаланганда гўшт аминокислотасига яқин 
бўлган аминокислоталар ҳосил бўлади. 1 кг соя уруғида 320-450 г протеин, 21,9 г лизин, 
4,8 г метионин, 5,3 г цистин ва 4,92 г триптофан бор. Озуқа моддаларининг мутаносиб 
мавжудлиги соянинг озиқ-овқат, ем ва техник экин сифатида фойдаланишига имкон беради.         
Ўзбекистонда  тупроқ унумдорлигини оширишда, тупроқни муҳофаза қилишда ердан тўғри 
ва унумли фойдаланиш соя ўсимлигининг аҳамияти жуда каттадир. 

Алмашлаб экишда соянинг ўрни жуда катта, агрономик жиҳатдан тупроқнинг 
унумдорлигини ошириши, тупроқнинг ҳар хил хоссаларини яхшилаши, экологик муҳитни 
сақлаши ва иқтисодий томондан экинларни ҳосилини ошириши, экин етиштиришни 
самарадорлигини ошириши билан исботланади.

Экиш технологияси ўзига кўп элементларни қамраб олади. Бу – ерни танлаш, тозалаш, 
ишлов бериш, уруғни тозалаш, уруғга ишлов бериш, ўз муддатида экиш, мақбул экиш 
меъёри, чуқурлиги, экиш усули ва яна бошқа бир қанча технологик тадбирлардир. Экиш 
– бу тўла майса олиб, режадаги ҳосилга эришишга қаратилган муҳим технологик тадбир.

Хоразм вилоятининг тупроқ иқлим шароити суғориладиган ерлардан унумли 

фойдаланилган холда йилига бир неча турдаги экин экиш ва ҳосил олиш имкониятини 
беради. Соя уруғи буғдой етиштириб олингандан кейин 25-июн ва 8-июл кунлари оралиғида 
экилади. Ёзги, кузги илиқ давр вилоятнинг географик жойлашишига қараб октябрнинг 
ўрталаригача давом этади. Май ойининг ўрталаридан сентябр ойининг охирларигача 
давом этадиган юқори ҳарорат иссиқсевар экинлар (соя, мош ва бошқалар) нинг ўсиши, 
ривожланиши ва дон ҳосил қилиши учун ниҳоятда қулайдир. Маълумки, Республикамиз 
шароитида экинларга зарар етказадиган дастлабки қора совуқ октябрнинг иккинчи ярми, 
жанубий районларда кўпинча декабрнинг биринчи ўн кунлигидан бошланади.

М.Саттаров маълумотларига кўра  суғориладиган майдонларда экилган бошоқли дон 
экинларидан сўнг такрорий экинга ажратилган далаларда ғалла албатда табақалаштирилган 
усулда ўриб олиниши шарт. Бунинг учун такрорий экишга режалаштирилган майдонлардаги 
ғалла сут пишиш даврида, яъни ғалла ўримига тушишдан 8-10 кун аввал гектарига 500-
600м3 сув миқдорида суғорилади. Бу даврда суғориш доннинг тўлиқ ва яхши етилишига 
ёрдам бериши билан бирга, ғалла йиғиштирилиб олингандан кейин тупроқнинг донадор 
бўлиб хайдалишига ва ўриндош экин униб чиқиши учун фойдали нам заҳирасини тўплашга 
ёрдам беради.

Такрорий экин сифатида экилган соя сув ва шамол эрозиясининг зарарли таъсирини 
камайтиради, тупроқни органик моддалар билан бойитади ва унинг иккиламчи шўрланиши 
камаяди. У буғдой ҳосилидан бўшаган далаларга экилганда экинзор микроиқлими, дала 
фитосанитар ҳолати, тупроқдаги микробиологик жараёнлар яхшиланади. Соядан кейин 
жойлаштирилган экинларнинг ҳосилдорлиги 20–30 фоизга ортади. Республикамизда 
такрорий экин сифатида экиладиган навлардан ўсув даври 91–110 кун бўлган навлар 
экилгани маъқул. Юқоридаги маълумотларга асосланган ҳолда биз Хоразм вилояти худудида 
такрорий ва асосий экин сифатида маҳаллий соя навларидан Нафис, Орзу, Ўзбек 2, Ўзбек 
6 ни экиб, уларнинг бир қатор морфологик ва қимматли-хўжалик белгиларини ўрганишни 
бошлаганмиз. Кейинги натижаларимизни мақолаларда нашир қилиб борамиз.

Фойдаланиган адабиётлар.

